
				এই পাতাটির মুদ্রণ সংশোধন করা প্রয়োজন। 
পত্র ধারা ما إه
বৃহৎ জগতে। সেদিনের সব চেয়ে যা সত্য তার কোনো চিহ্ন নেই, আর সব চেয়ে যা ছায়া তা আজ অদ্ভুত রকমে প্রকাণ্ড হয়ে উঠেছে । আবার মনে হচ্ছে আজকের দিনের সমস্ত কিছু যেন এই ভাবেই বরাবর চলবে, পরিবতনের কথা মনে করা যায় কিন্তু মস্ত ফাকগুলোর কথা কল্পনায় আনতে পারিনে ; তবু চলতে চলতে এমন একটা বিশেষ দিন আসে রাত্রি আসে যখন একটানা রাস্তার মাঝখানে হঠাৎ মস্ত একটা গহবর দেখা দেয়, মনে করা যায় না এমন ফাক জীবনে সইবে কী করে, তার পরে তার উপর দিয়েও সময়ের রথ অনায়াসে পার হয়ে যায়, তার পরে সেই রথের চিহ্নটাও যায় মুছে। অত্যন্ত পুরোনো কথা কিন্তু অত্যন্ত অদ্ভূত কথা, —একটা ধারা চলেইছে, যেটা চিরকালই আছে অথচ পদে পদেই নেই—“সমস্ত’ ব’লে মস্ত একটা কিছু আছে অথচ তার প্রত্যেক অংশটাই থাকছে না—একদিকে সে মায়। তবু আর একদিকে সে সত্য. ইতি ১৪ মার্চ, ১৯২৯ ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৩৯টার সময়, ১০ জুলাই ২০১৮ তারিখে।

